
shrIgurugajAnanAShTakam

శ్రీగురుగజాననాష్టకమ్ 

(ద్వితీయం )

ఓం శ్రీ
॥ శ్రీశఙ్కర  ॥
లోకాన్ భవోపహతసర్వవిచారశక్తీన్

అన్ధాశ్చ  మోహతమసా మరణాభిభూతాన్ ।
ఉద్ధర్తుమేవ  ధృతమానవవిగ్రహం  తం

శ్రీమద్గజానన   గురుం శిరసా నమామి ॥ ౧॥
శాస్త్రైరనాకలితమస్తి  మహో యదీయం

సమ్బోధితం శ్రుతిభిరాకలనే  చ నేతి ।
ఆవిర్బభూవ సగుణం త్విహ తత్ పరం తం

శ్రీమద్గజాననగురుం   శిరసా నమామి ॥౨॥
యద్దర్శనాద్భవతి  ఫుల్లతరం  హృదబ్జ -

మన్తర్దధాత్యుడుగణం  మదమోహరూపమ్ ।
అజ్ఞానఘోరతిమిరస్య  దివాకరం తం

శ్రీమద్గజాననగురుం   శిరసా నమామి ॥ ౩॥
కుణ్ఠం  మనో భవతి యద్విషయే విచారే

మూకాయతే చ రసనా స్తవనే ప్రవృత్తా  ।
తం భక్తిగమ్యమమృతం త్రిగుణైరతీతం 

శ్రీమద్గజాననగురుం   శిరసా నమామి ॥ ౪॥
సచ్చిత్సుఖం పరమమఙ్గలమాత్మరూపం

జాగ్రత్సుషుప్తిరహితం  సతతం తురీయమ్ ।
ధ్యానస్థితం  పదనతార్తివినాశినం తం

శ్రీమద్గజాననగురుం   శిరసా నమామి ॥ ౫॥
పాదోదకేన ఖలు యేన సుధామయేన

1



శ్రీగురుగజాననాష్టకమ్ 

శ్రీజానరావమరణం  కృపయా నిరస్తమ్ ।
మార్కణ్డభక్తవరదం   శివరూపిణం తం

శ్రీమద్గజాననగురుం   శిరసా నమామి ॥౬॥
వాపీ జలేన రహితా చ చకార పూర్ణాం

యో వారిణా సుమధురేణ నిజప్రభావాత్  ।
భక్త్యాచ శుష్కహృదయం సజలం కరోతి

శ్రీమద్గజాననగురుం   శిరసా నమామి ॥ ౭॥
భక్తిర్దృఢాస్తు  హృదయే సతతం మదీయే

మా మే మనో భవతు మోహవశం కదాపి ।
శ్లోకైరతో   వసుమితైర్గణుదాసదాసః 

శ్రీమద్గజాననగురుం   సదయం స్తునోతి ॥౮॥
ఇతి స్వామీ వరదానన్దభారతీవిరచితం  శ్రీగురుగజాననాష్టకం   సమ్పూర్ణమ్  ।
భావార్చనా (ప్రాచార్య  అ.దా.ఆఠవలే)
https://www.santkavidasganu.org, https://www.youtube.com/@varad-vani1496

